
Кереш
Теманың актуальлеге. 

Исемнәр – тарих хәбәрчеләре. Авыл атамаларында, кабер ташларында, язуларда, шәҗәрәләрдә (кабер ташларындагы нәсел агачы) бик күп исемнәр бүгенге көнгә исән-сау килеш килеп җиткәннәр. Географик җирлекләрнең күбесенә бик борынгы заманнарда ук исемнәр бирелгән. Халкыбызның борынгы теле, тарихы, тормыш-көнкүреше, гореф-гадәтләре турында сөйләүче  байтак  мәгълүматлар тупланган аларда. Туган авылларда, туган төбәкләрдә күпме ачылмаган серләр көтеп ята. Һәр тау-чокыр, һәм күл-инеш исеме үзе бер ачылмаган дөнья бит. Исемнәрне җыйнарга, өйрәнергә кирәк.

Татар халкы төрле сәбәпләр аркасында шактый ерак араларга сибелеп утырган, халыкның формалашу тарихы катлаулы. Шул катлаулылык халыкның килеп чыгышында, ономастикасында, гореф-гадәтләрендә, йолаларында чагылыш таба.

Мин үземнең диплом эшемдә Пермь өлкәсе Күңгер районы татар авылларының ономастикасын өйрәнүне максат итеп алдым.

Күңгер районында 7 татар авылы бар. Аларның микротопонимиясе өйрәнелмәгән, боларны өйрәнүнең әһәмияте зур. 

Барлык төр географик берәмлекләрне тәфсилләп өйрәнү, халкыбызның борынгыдан кулланып  килгән тел җәүһәрләрен берәмтекләп барлау кыйммәтле мәгълүматлар бирә. Исем-атамалар үзләре хезмәт күрсәткән халыкның элекке заманнардан ук кемнәр белән аралашуын, тормышка карашын, рухи кыйбласын, тарихи үсеш юлын, мәдәни дәрәҗәсен, тарихи бәйләнешен  ачыкларга ярдәм итә. 

Географик атамаларның барысы да онытылып беткәнче, җыеп туплау мәсьәләсен көн кадагы итеп күтәрергә кирәк.

Авыллар тарихы, географик берәмлек атамалары хакындагы мәгълүматларны мин шул авылларда яшәүче тарих укытучыларыннан, авыл картларыннан, зыялы кешеләрдән сорашып тупладым. Аларның дөрес сөйләүләрендә инану өчен район архивында да булырга туры килде. Кыскасы, озын юллар үтелде, күп кешеләр белән арашылды, шуңа күрә минем хезмәтләрем юкка булмаган дип ышанып каласы килә.

Тел белеменең ономастика дип йөртелә торган бер тармагы бар.  Бу фәннең тикшерү өлкәсе ифрат бай һәм кызыклы. Ул кеше исемнәрен, фамилияләрне һәм кушаматларны,  күк җисемнәренең һәм географик урыннарның, шул җөмләдән елга-суларның, мифологик затларның исем-атамаларын өйрәнә. Ономастика шундый күпсанлы һәм төрле-төрле исемнәрне җыю-туплау, тәртипкә cалу, аларның килеп чыгышын, тарихи җирлеген аңлату кебек мөһим бурычларны тормышка ашыра.

Ономастика фәнендәге табышлар һәм казанышлар тел тарихын өйрәнүдә генә түгел, бәлки халыкның этник тарихын яктыртуда да зур әһәмияткә ия.

Соңгы елларда халкыбызның рухи мирасын барлауга һәм өйрәнүгә игътибар бик нык артты. Рухи мәдәниятебезнең нигезе булган туган телне саклау, үстерү зарури вә гаять тә олуг бер эш итеп карала башлады. 

Татар халкы һәм аның теле дигәндә, без беренче чиратта  телне саклауда иң ныклы тотка булган авылны һәм авыл халкының телен күз алдында тотабыз.

Авылларда сакланып калган җирле сөйләшләр безгә халыкның үзенә генә хас булган кабатланмас тормыш чынбарлыгын, гасырлар тирәнлегеннән килгән борынгы атамалар, сөйләм үрнәкләрен  китереп җиткергәннәр. Алар әдәби телнең үз җирлегендә үсүе, эчке ресурслар исәбенә баюы өчен иң ышанчлы чыганак. Телебезнең лексик катламнары, тематик төркемнәре диалектолог-галимнәр тарафыннан, иң ерак авылларга кадәр, җентекләп җыелып, тупланып бара, әмма аларны халыкка, укучыларга кире кайтару өчен күп көч куярга кирәк әле.

Борынгы язма истәлекләрдә халкыбызның рухи мәдәнияте турында җентекле мәгълүматлар бик аз. Шуңа күрә рухи һәм матди мәдәниятнең мөмкин кадәр борынгыларын торгызу, күз алдына китерү җирле сөйләшләр, диалектларны тирәнтен өйрәнү юлы белән генә хәл ителергә мөмкин. Телне өйрәнгәндә, халыкның төрле этнографик төркемнәренә караган җирле сөйләшләр гаять бай, ышанычлы мәгълүмат бирә.

Бездә соңгы елларга кадәр халыкның төрле диалектларына һәм сөйләшләренә киместүле караш яшәп килде. Диалект телендә сөйләшергә ярамый, ул бозык тел, борынгылык чагылышы, алар бетәргә тиеш дигән фикерләр алга сөрелде.

Хезмәтне башкарганда, Г.Ф. Саттаровның “Татар топонимиясе”, “Кеше исемнәре ни сөйли?”, Ф.Г. Гарипованың “Исемнәрдә - ил тарихы”, Р. Ягъдәровның “Пермь татарлары турында” кебек фәнни-методологик әдәбият файдаланылды. Хезмәт кереш, дүрт бүлек, йомгак һәм библиографиядән тора.
I бүлек. Пермь өлкәсе Күңгер районы татарларының тарихы, килеп чыгышы һәм микротопонимиясе
Хәзерге вакытта пермь татарларының килеп чыгышы турында төрле гипотезалар бар. Шулар арасыннан Д.М. Исхаков фикере бигрәк тә игътибарга лаек. Ул пермь татарларының формалашуында өч этник компонент барлыгын әйтә: Идел буе татарлары, ногай-кыпчак һәм борынгы төрки-угор катламнары. Пермь төбәгендә төркиләр борынгы заманнан ук яшәгәннәр һәм аларны җирле халык итеп күрсәтү фарыз. 

Болгарлар катламы: Пермь татарларының формалашуында төрки халыклардан булган болгарларның роле зур булуын күрсәтү зарур.    

Бәҗәнәкләр катламы: Бәҗәнәкләрнең кайбер ырулары төньякка, урман араларына килеп чыгуы да мөмкин. Күңгер елгасы һәм шәһәре исеме пәчәнәкләр белән бәйле булырга тиеш. Академик М.З. Зәкиев Күңгер исеме пәчәнәкләрнең үзатамасы булган, “канглы” сүзеннән килеп чыккан дип саный. Борын заманнарда “канг” дигән сүз “күчеп йөрүче” дигән мәгънәне аңлаткан. 

Пәчәнәк кабиләләре бер-берсенә буйсынмыйча, мөстәкыйль яшәүне яраткан. Әйтик башкортларда  канлы ыруы бар. Бу ыру Кара диңгез яисә Кырымнан күчеп килгән дип санала. Аларны бу якларга Тарагай бий һәм аның ике улы – Олы Чокыр һәм Кече Чокыр алып килгән. Күңгер шәһәреннән ерак түгел Шауба елгасы буенда Чокыр дигән авыл бар. Бу исемнәрнең  килеп чыгуы да шул ыру белән бәйле булуы мөмкин.

Кимак катламы: (Шад –Шадийка) Кыпчак катламы, Башкорт катламы. Татар катламы: XVI гасырның икенче яртысыннан алып төрле язмаларда Сөлил, Ирән буе татарлары турында язмалар еш очрый. Күп галимнәрнең фикеренчә, Пермь төбәгендәге татарлар Болгар чоры, Казан ханлыгы чорыннан ук яшиләр. Алар Шауба, Ирән, Бөрмә, Тор, Сөлил елгалары буенда укмашып утырганнар. Казан ханлыгы җимерелгәч бу якларга күчеп килүләр ташкыны башлана. Хәтта төньякка, Чердын һәм Соликамск өязләренә күчеп утыручылар да була. Татарларның ул якларда яшәве турында кайбер авыл, елга, тау исемнәре дә күрсәтеп тора.

Халык исәбен алу нәтиҗәләренә караганда, 1623-1624 елларда Күңгер ягында барысы 67 татар һәм истәк хуҗалыгы булган . Биредә барысы 81 ясак түләрлек олы кеше булуы билгеле. Кызганычка каршы, халыкларның санын алганда кешенең җирле кеше яисә башка урыннан күчеп килгәнлеге язмаларда аерым теркәлмәгән, шуңа күрә аларның кайсы яктан килгән икәнлеген белеп булмый. Башта “татар” белән “истәк”не бергә язганнар. Соңыннанрак истәкләр исеме юкка чыккан һәм Күңгер тирәсендәге татарлар гына исәпкә алынган. Алар арасында ясаклы татарлар белән беррәттән оброк формасында салым түләгән татарлар да бар. Менә шушы татарлар бу якка килеп утырган кешеләр булырга мөмкин.

Нугай катламы.

Типтәрләр катламы: Пермь төбәгендә типтәрләрнең күбесе Красноуфим өязендә, әзрәк Оса өязендә дә булган; ә Күңгер өязендә алар бөтенләй булмаган.

Татар катламы. XVI гасырның икенче яртысыннан алып төрле язмаларда Сөлил, Ирән буе татарлары турында язмалар еш очрый. Күп галимнәрнең фикеренчә, Пермь төбәгендәге татарлар Болгар чоры, Казан ханлыгы чорларыннан ук яшиләр. Алар Шауба, Ирән, Бөрмә, Ашап, Тол, Тор, Сөлил һәм Уфа елгалары буенда укмашып утырганнар. Казан ханлыгы җимерелгәч бу якларга күчеп килүләр ташкыны башлана. Хәтта төньякка, Чырдын һәм Соликамск өязләренә күчеп утыручылар да була. Татарларның ул якларда яшәве турында кайбер авыл, елга, күл, тау исемнәре дә күрсәтеп тора.

Пермь татарлары турында мәгълүматлар 1794 елның 29 мартында Пермьдә булган бер суд материалларында да күренә.   Эш шунда, Пермь өяз суды князь Голицын һәм Шаховскойларга Куян һәм Култай авыл  кешеләренең шикаятен тыңлаган.   Князьләр  аларның җирен басып алганнар һәм управляющийлары татарларны бик кысрыклый башлаганнар икән. Авыл кешеләре бу җирләрнең борын заманнардан хуҗалары булганлыкларын күрсәтү өчен түбәндәге дәлил китерәләр: безнең ата-бабаларыбыз татар булып, алар Идел һәм Кама буйлары¬на  Азиядән   күчеп  утырганнар,   ә  соңрак  Чусовой  елгасы   буенда яшәгән  халыкларны,   Кама  елгасына  кушылган  елгалар  буендагы җирләрне дә үзләренә буйсындырганнар.   Алар Кыпчак һәм  Казан патшаларына буйсынганнар; үзләренең князьләре дә булган. Явыз Иван заманында,  ул  Казанны алгач та,   Мулянка елгасы буендагы мулла татарларының князе Урак-бей  Маметкулов булган,   ә Түбән Муллада яшәгән князьнең исеме Урак-бей, Сөендек-бей Маметкулов булган. Аларның әтисе Маметкул мулла булганга күрә ул җирне Мулла дип атаганнар (7). Бу документ бик әһәмиятле. Чөнки, беренчедән, татарларның бу төбәктә килеп чыгу вакыты  ачыклана  (XI  гасыр); икенчедән, аларның Чусовая елгасы буендагы халыкларны үзләренә буйсындыру һәм аларның җирләрен басып алуы күренә; өченчедән, Куян һәм  Култай  авылы кешеләре,   үзләрен  башкорт дип язылуга карамастан, үзләрен ассызыклап «татар» дип атыйлар; Кыпчак, Казан   патшаларына  буйсынганлыгын  күрсәтәләр;   дүртенчедән,   бу төбәктә  татар  князьләре  булганлыгы   ачыклана;   бишенчедән,   бу төбәккә ислам борынгы заманнан ук үтеп кергәнлеге күренә.

Халык исәбен алу нәтиҗәләренә караганда, 1623-1624 елларда Күңгер ягында барысы 67 татар һәм истәк хуҗалыгы булган. Биредә барысы 81 ясак түләрлек олы кеше булуы билгеле. Бу заманда әле башкортларның санын алу гамәлгә кермәгән булганга, Гәйнә ягы кешеләренең саны ХҮШ гасырга кадәр күпме булганы билгесез.

Кызганычка каршы, халыкларның санын алганда кешенең җирле кеше  яисә   башка  урыннан   күчеп   килгәнлеге  язмаларда   аерым теркәлмәгән, шуңа күрә аларның кайсы яктан килгән икәнлеген белеп булмый. Башта «татар» белән «истәк»не бергә язганнар. Соңыннанрак истәкләр исеме юкка чыккан һәм Күңгер тирәсендә татарлар гына исәпкә алынган. Алар арасында ясаклы татарлар белән беррәттән оброк формасындагы салым түләгән татарлар да бар. Менә шушы татарлар бу якка читтән килеп утырган кешеләр булырга мөмкин.

Кыскасы, пермь татарларының килеп чыгышы һәм формалашу процесслары бик катлаулы булып, анда төрле кавемнәр катнашкан. Пермь татарлары формалашуында  болгар, пәчәнәк, кимак, кыпчак, башкорт, татар, нугай, истәк, типтәр һәм фин-угор халыкларының эзләре бар.
Пермь татарларының тарихы.

Пермь татарлары – татар халкының үзенчәлекле бер этнографик төркеме. Пермь төбәгендә яшәүче татар халкының олы бер тарихы бар. Мондагы милләттәшләребез каяндыр күчеп  килгән милләт түгел, ә борын-борыннан шушында нигез корып яшәгән җирле халык.

“Пермь татарлары” дип аталган этнографик төркем ул берничә гасырлар дәвамында формалашкан. Җирле халыкның теле, этнографиясе бик үзенчәлекле. 

Статистик мәгълүматларга караганда, Пермь өлкәсендә 160 мең чамасы татар яши. Алар Тор, Ирен, Сылва, Сеп, Шауба, Бөрмә, Тол елгалары буенда яшиләр. 

Монда яшәгән халыкны икегә бүлү гадәткә кергән: гәйнә ягы һәм күңгер ягы. Мондый бүленешнең сәбәпләре пермь татарлары кичергән тарих белән бәйле. Казан ханлыгы җимерелгәч һәм аның протекторатындагы җирләр әкренләп рус дәүләтенә кушылган чакта пермь татарлары ике административ үзәккә карый башлый. 

Казан ханлыгы җимергәч, бөтен Көнбатыш Урал рус дәүләте кул астында кала һәм Түбән Агыйдел-Оса төбәге Казан Приказына кертелә, ә пермь татарлары яши торган территориянең калган өлеше Себер Приказына (башта Чердынь өязенә, аннан соң Күңгер өязенә) карый башлый.

Күңгер өязенә кергән татарлар ясаклы крестьяннар катламына (сословиесенә) кертеләләр һәм ясаклы татарлар дип атала башлыйлар. Ягъни, аларга карата татар этнонимын куллану дәвам итә.

1579 елда пермь татарлары беренче мәртәбә М.И. Яхонтов тарафыннан сан буенча исәпкә алыналар. Тик бу кенәгәләр югалган. XIX гасыр тарихчыларының хезмәтләренә кереп калган аның кайбер өзекләренә караганда, әлеге җирләрдә татарлар һәм остяклар яшәгән. М. Кайсаровның 1623-1624нче елгы кенәгәләреннән күренгәнчә, Ирен, Сеп, Шауба, Бөрмә, Сылва елгалары буенда яшәгән татарларның һәм остякларның төп шогыльләре аучылык, балыкчылык, умартачылык булган, сөреп иген игелә торган җирләре дә булган. Димәк, алар Идел буе татарлары кебек үк утрак тормышта яшәгәннәр.

Пермь татарлары турында кызыклы фактларны чагылдырган тагы бер язма чыганак бар. Бу – 1679 елгы исәпкә алу кенәгәләре. Бу кенәгәләрдә остяклар исәпкә алынмыйлар инде. 

Аның каравы, татарлар яши торган әлеге җирләрдә чувашлар, удмуртлар һәм марилар пәйда булган. Тагын шуны ассызыклап үтәргә кирәк, бу кенәгәләрдә пермь татарларының Күңгер өязенә караганнары гына, ягъни күңгер татарлары гына исәпкә алынган. 

Алар дүрт чиреккә бүленеп йөртелгәннәр, сосоловие ягыннан анда ясаклыклар, оброкчылар, захребетниклар, күршеләр, күршеләрнең кул астындагылар дигән катламнар аерылып чыга.

1. Карьево чиреге (Түбән Ирен бассейны, хәзер Күңгер районы) Батино – Байчын, Усть – Турка – Тор түз, Старая Карьево – Иске карья, Щелканка – Шалканды, Большой Ашап – Зур Ашап, Малый Ашап – Кече Башап, Казаево – Казай, Янычево – Яныч авыллары. Там в 73 юртах жил 222 ясычных татар 2 семьи захребетников (10 человек) и их соседи 5 татар, 3 подсоседника и 3 захребетника, 6 марийцев, 3 юртах – 7 оборочных удмуртцев; в 2 юртах – 4 оборочных чувашей; в 4 юртах – оборочные марийцы.

2. Югары Ирен чиреге.

3. Шаква чиреге.

4. Югары Сылва чиреге.

Бу кенәгәләрдән күренгәнчә, күңгер татарлары Тол елгасының югары агымы  бассейнында да булганнар. 

Шулай итеп, тарих, археология, этнография, топонимия, тел материаллары пермь татарларының формалашуында Идел буе төркиләренең роле зур һәм хәлиткеч булуын бик ачык күрсәтәләр.

Урта Идел һәм Урал алды халыклары арасындагы этник бәйләнешләр соңга таба да (мәслән, аеруча Казан ханлыгы җимерелгәч) көчәя, тирәнәя барган. Күп кенә татарлар, чукындырудан качып, Урал якларына качалар. Казан ханлыгы җимерелгәнлектән соң Идел буеннан, татарлар белән бергә, чувашлар, марилар, удмуртлар да күчеп киләләр.

Шулай итеп, борынгы чорларда ук булган тарихи бергәлек берничә гасырлар буе дәвам итеп килә. Күп кенә галимнәр пермь татарларының казан татарлары  белән якын икәнлекләрен аерым ассызыклап күрсәтеп килгәннәр. 
Каръяу (Карҗау) топонимы шулай ук игътибарга лаек. Бу исем гади генә исем түгел, чөнки ХҮИ йөз башы документларында «Карьево улусы» искә алына, аның үзәге, күрәсең, Каръяу авылында булган (23). Шушы нисбәттән бер кызыклы шәҗәрә искә төшә (24) (ул Р.Ишморатның әнисе ягыннан булган шәҗәрә). Башында Бөркет би булып, ул алга таба түбәндәгечә дәвам итә: Алманчык би—Үрдәк би—Сүнчәли би—Сондык би—Кара җау—Турбай—Кармыш—Истәк һ.б. Шәҗәрә пермь татарларына бик якын урында—Бөре өязенең төньягында язып алынган һәм андагы авыллар исемнәрендә (мәсәлән, Үрдәк, Истәк, Турай) югарыда саналган шәхесләрнең исемнәре чагылыш тапкан. Шуңа күрә мондый сорау туа: шәҗәрәдәге Кара Җау белән Карҗау авылы исеме арасында бәйләнеш юк микән? Әгәр дә ул бәйлелек бар икән, Буркыт би исеме безне кайсы якка алып барыр? Әйтергә кирәк, Риза Ишморат кулын¬дагы шәҗәрәдә мондый юллар бар: «Буркыт биләр Чыңгыз хан иде. Синең агачың чаган, кошың һөд-һөд, тамгаң әмзәдер (25) (монда бераз мәгънә бозылган бугай, чөнки сүз Чыңгыз ханның әйткән сүзе турында бара: ул кабилә башларына кабиләнең билгеләре булган агач, кош һәм тамганы «бүлеп» бирә). Бу язманың эчтәлеге «Дәфтәре Чыңгызнамә» белән туры килә. Анда Чыңгыз хан заманындагы биләр арасында Бөркет би телгә алына (кошы, агачы туры килә; оран да әйтелгән, «борх») (26). Шулай ук Иске Турай авылында табылган (Башкортостанның Дүртөйле районы) тагы бер шәҗәрәдә «шамша-дин ыруы»ның (кабиләсенең) башы итеп Тарагай би күрсәтелгән, аның атасы—Буркат би. Тарагай би «Кырымнан килеп, Агыйдел буйлап күчеп килгән». Аның ике улы—Олы Чокыр һәм Кече Чокыр булганнар. Этнограф Р.Кузеевның, каңлы кабиләсе вәкилләре арасында шушы ук шәхесләр—Тарагай би һәм аның уллары «Кара диңгез буеннан, Кырымнан» килгән, дигән фикере бар. Р. Кузеев бу шәхесләрне кыпчаклар белән бәйли (27). М.Әхмәтҗанов шулай ук «буркут» этнонимының кыпчаклар белән бәйле халыклар арасында таралганлыгын күрсәтә (28). Шулай итеп, без тагын нугай-кыпчакларга килеп терәләбез.

 Бөрмә авылы Пермь өлкәсенең көньяк-көнчыгыш ягында урнашкан. Бу авыл Пермь өлкәсенең борынгы авылларыннан санала. Авылның нигез ташын салуны XVII йөзнең беренче яртысына туры килә дәип исәплиләр. Бу якларда, Сөлил (Сылва), Ирән (Ирен) елгалары буенда, манси, ханты халыклары яшәве мәгълүм. Бөрмә авылы үзенең атамасын шунда агып ятучы Бөрмә елгасына карата алган. Моны топоним өлкәсендә эшләүче белгечләр болай аңлаталар: “бөрмә” борма-борылыш сүзеннән ясалаган. Чыннан да ул елга (Бөрмә) авыл кырыеннан агып үткәндә зур борылыш ясый. Ләкин авыл картлары бу күренешне икенче төрле аңлаталар: бөрмәле елга. Бу икенче аңлату дөресрәктер дип саныйм мин.

Казан ханлыгы Мәскәү тарафыннан 1552 нче елның 2 октябрендә басып алынгач, кайбер татарлар Сөлил-Ирән елгалары кушылган урынга күчеп килеп утырганнар. Чөнки бу җирләрдә халык саны бик аз булган. 

Бөрмә авылы беренче мәртәбә 1623 нче елдагы елъязмада телгә алына. Бу вакытта авылда 12 өй исәпләнә. Яшәүчеләр саны 47ләп була. Бөрмә авылы бу вакытта Карья олысына кертеп карала. Карья авылы 1617 нче елдан бмрле яшәп килә.

Халыкның төп кәсепләре: терлекчелек, аучылык, балыкчылык.

Ясаклы татарлар җәнлек тиреләре белән ясакларын түләгәннәр, ите азык булып торган. 

Озакламый халык арасыннан морзалар, йөзләр (йөзбашы) аерылып чыга. Алар ясак түләүдән азат ителәләр. Авыл халкының калган өлеше (катламы) ясак түлиләр һәм аларны ясаклы татарлар дип йөртәләр.

Татар хуҗалыкларында урыслар белән алыш-биреш, сәүдә эшләре зур роль уйнаган. Урыслар бал, балавыз, балык, кыйммәтле җәнлек тиреләрен татарлардан сатып ала торган булганнар. Ясаклы татарларның Күңгер якларында гына түгел, ерак Ирбит мәкәрәҗәсенә дә сәүдә итәргә барулары билгеле.

ХVII йөзнең урталарында Ирән буенда беренче урыс авылларына нигез салына башлый.

1649 нчы елда Күңгер шәһәре, Ычтапан (Степаново, хәзер Ленск) шәһәрчекләре хакында елъязмада телгә алына. Башта урыс халкы иген игүгә бик әһәмият бирмәсә дә, соңрак җир хакында татарла белән урыслар арасында ыгы-зыгылар бик күп була. 1645 елны Карья олысында яшәүче татарлар җәя, уклар белән коралланып Кэңгергә киләләр. Шәһәрне җимерәләр, яндыралар. Бу бәрелешнең сәбәбе шулай ук җир мәсьәләсе нигезендә була. 1697 нче елда, бу якларда бакыр ятмалары булуы ачыклана. Никита Демидов бу якларда бакыр эшкәртү заводлары төзергә рөхсәт сорап Петр I гә хат яза. Аның үтенече канәгәтьләндерелә. 1781 нче елны Бөрмә авылы Усы (Оса) өязенә карый башлый. Бу вакытта  авылда 61 хуҗалык, 192 кеше исәпләнә. Авыл халкы ат үрчетү белән шөгыльләнә, ашарларына дәа шулай ук ат ите була.

1774 нче елда бклган Пугачев хәрәкәтеннән дә Бөрмә авылы читтә калмый. Бөрмә авылы ирләре Е.И. Пугачевның якыннарыннан булган Кәндәфәр Усаев җитәкчелек иткән отрядта сугышканнар. Соңыннан аның язмышы билгесез, күрәсез ул да башка пугачевлылар кебек һәлак булгандыр.

Бөрмә авылының микротопонимиясе.

1. Авыл урамнары исемнәре: Түбән оч, Ургы чук, Казай урамы, Урта чук.

2. Тау исемнәре: Гымаметдин, Чолыкыл, Кашка, Очлы, Сүәрби, Юкәле, Чәй эчә торган.

3. Чокыр исемнәре: Аюлы кул, Коры кул, Җәймешел кул, Хәтимә чокыры.

4. Болын, урман исемнәре: Бүләк урманы, Чаул урманы, Урман борын.

5. Юл, сукмак исемнәре: Олы юл, Тор каш сукмак, Гәйнә капка.

6. Елга, инеш, чишмә исемнәре: Бөрмә елгасы, Дәрья чишмәсе, Бүреләр чишмәсе, Салкын чишмә, Калтырмалы чишмә, Кәчә елга, Шәрбәтле елга.

7. Күл исемнәре: Минхәйдәр күле, Нигамәй күле.

8. Саз исемнәре: Торгаҗа сазы, Олы лапы - әрәмәлек, Кызыл яр ас – яр.

9. Күпер исмнәре: Каен күпер, Бөрмә күпер.

10. Чабулык исемнәре: Талип чабуы, Минхәйдәр чабуы, Нигамәй чабуы.

Яланоч авылының килеп чыгышы, тарихы, микротопонимиясе.

Карт-корыларның сөйләвенә игътибар итсәк: Авылга Күңгер, Искавыл якларыннан килгәндә күренми дә, агачлар эчендә иде, - дигән сүзләрне ишетергә туры килә. Хәзерге көндә дә тирә-якка күз салсак, авыл тирәсендә урманнар, ә үзе авыл уйсымак җиргә урнашканын күрәбез. 

Бу мәгълүматларны Пермь өлкә архивы язмалары да дәлилли: “Башуковское общество; д. Башуки или Яланечь, распланирован. Есть мечеть”. Бу язмалар 1904 нче елны Оса өязе Пермь земство губерниясе тарафыннан язылган исемлеккә кертелгән. Димәк, авылның татар телендәге чын тарихи атамасы Яланоч дияргә була. Ә еллар узу белән, бу исем үзгәртелгән һәм халык телендә Яланоч дигән яңгыраш тапкан. 

Рус телендә Бажуки атамасы борынгы булса кирәк. “Муллалар язмасы буенча Бажуки авылы 1686 нчы елны барлыкка килгән” – дип сөйлиләр авылкартлары. Ләкин, төгәл 1686 нчы ел дип әйтүе кыенрак, чөнки Пермь өлкә архивында моны раслаучы бернинди рәсми документ юк. Ә менә 1723 нче елда төзелгән Оса өязенең картасында Бажуки атамасы бар. Шулай ук бу картада Тор, Савлек (Сәүлик) елгалары, авыл чишмәләре күрсәтелгән.

Авылның борынгы икәнен Кайсаров Михаил язмалары да дәлилли. 1623 елда үткәрелгән халыкны исәпкә алу кенәгәсендә күрше авыл Карьево (Искавыл) – администрация үзәге яшәве диелгән һәм олыс (улус) идарә белән шул заманның белемле, таныклы кешесе – Карья Мамсяков идарә иткән. Карья Мамсяковның уллары: Баташ, Ишдәүләт, Бажук булган. Якын тирәдә улларының һәреберсенең аерым вотчина – ата-баба биргән җире булган диелә. Димәк, Карья Мамсяковның улы – Бажук, ә Бажукның вотчина җирләре – хәзерге авыл урнашкан җирләр булырга тиеш.

Авылның тарихында 1773-1775 нче еллардагы Пугачев җитәкчелегендәге крестьяннар сугышы да урын алып тора: “... татары Карьевской четверти присоединились к отряду одного из полковников Пугачева Батыкая Иткинова. На всем пути следовали в войска Пугачева примкнулись новые крестянские силы всех деревень. Из вновь влившихся в пугачевские отряды приписных к ашапскому заводу, среди которых были и бажуковцы, многие дошли до Казани. 30 июня 1774 года из-под Казани в деревню Бажуки явилось 13 человек.

Яланоч авылының микротопонимиясе.

1. “Ачу” – авылның көнчыгышында урашкан сазлыклы урман. Элек бу урман куе, сазлы булган. Кешеләрнең терлекләре югала калса, эзләп таба алмаганнар, урманнан янып-көек ачуланып чыкканнар.. Икенче аңлатмасы: бу урманны арчып, чистратып торганнар. Ачу – “Арчу” сүзеннән барлыкк килгән дип сөйлиләр.

2. “Абдул киек” – Абдул исемле кешенең җире калку урында яисә “киектә” булган.

3. “Солдат игене”  - Чишмәер авылы янында җир. Бер солдатны кырмыска оясына утыртып үтерәләр.

4. “Гаппар пристане” – Яңавылга барганда юлдан читтәге Тор елгасының биек ярын әйтәләр. Гаппар исемле ямщик ирле-хатынлы булган юлчыларны үтереп, капчыкка тутырып текә ярдан ташлый.

5. “Аю елга”, “Аю кул” – олы күпер янындагы уйсымак җир. Аю кушаматлы кешенең җире булган, хәзерге мәктәп утырган җир.

6. “Үркечү” – тегермән алдында елга, “үрне кичү”.

“Таш бигетү”, “Чүрә карт”, “Шашка җире”, “Таулы елга”, “Төркелек тау”, “Урта юкәлек”, “Буку”, “Җиләк тау”.

Чишмәер авылының микротопонимиясе.

Бу авылга 1871 нче елны Искавыл кешеләре нигез салган. 

Төрке тау (нарат күп үсә), Чокыр чабу (чокыр-чакыры күп), Җөреке елга (җирек-зирек агачы исеменнән), Сәүлик елга (Сәүлик-Савлек авылыннан агып төшә). 

Аткары чук – югары урам, түбәнге чук (түбән урам), Аръяк чук (елганың теге ягындагы урам).

Торкаш авылының микротопонимиясе.

1865 нче елда барлыкка килә. Нигез салучылар Мөхәттәр, Закир, Гылимулла бабайлар. Авыл кырыеннан Тор елгасы ага, авылдан ерак түгел Тарма күл бар. Авыл кырыенда Юкәле тавы, Кәбир чабуы, Трагуҗа болыннары, Дөгет баз көтүлеге, 1,2,3 нче куллар, Трагаҗа чишмәсе бар.

Казай авылы турында легендалар.

Урал буйларында бик борынгы вакытта ук төрки халыклар яшәгәннәр. Казай авылынң кайчан барлыкка килүе турында тарихи истәлекләр сакланмаган. Шулай дп авыл турында берничә легенда сакланып калган. Легендаларның берсендә бу җирдә чукчиларның яшәве турында сөйләнә. Бу урынга Казай исемле кеше килеп йорт тәзгәннән соң чукчилар төньякка кучеп киткәннәр дип сөйләнә. Күрәсең, бу якка татарлар, марилар, алар артыннан урыслар да күчеп килә башлаганнар.

Уралны колонизацияләү, Казан ханлыгы җимерелгәннән соң, бигрәк тә көчәеп китә. Димәк, Казай авылына 1500-1600 елларда нигез салынырга тиеш. Көңгүр якларында татарларның бик борынгы вакытта ук яшәүләрен географик атамалар да аңлата.

Д. Кыласово – Керле су авылы, д. Кочебахтино –Кече Бәхтияр авылы, Сәрәкй тавы, Җимеш елгасы.

Элек Казай авылы Уба (Бабка) елгасының сул як ярына, тау башына урнашкан була. Авылдан ерак түгел тау итәгендәге каберлек шуны раслый. 1850 нче еллардан соң авыл халкының бер өлеше Уба елгасының уң як ярына чыгып йортлар да төзи башлыйлар, шушы көннәргә кадәр сакланган, мәчет тә төзелә.

Казай авылының микротопонимиясе.

“Дүртхуҗа җире”, “Ташлы күл”, “Җилән күл”.

Тор-түз авылын моннан 400 ел элек Казан ягыннан килгән татарлар нигезләгәннәр. Алар башта “Иске йорт” дип аталган җиргә утырганнар, соңрак Кызылбай, Тимербай, Актырнакбай исемле агайлар хәзерге тор-түз авыл ягын күчеп утырганнар.

Тор-түз авылының микротопонимиясе.

1. Мәсәлән, “киек” сүзен алыйк. “Киек ас”. Чынбарлыкта, бу сүз көек сүзеннән, янган сүзеннән алынган. Бу урыннарда элек урманнар булган, Кешеләр урманнарны яндырып чәчү җирләре ясаганнар. Шуннан бу җирләрнең исемнәре килеп чыккан.

“Сәгыйт киек”, “Саим киек”.

Күл сүзе – ерым, коры елга үзәне, үзән тармагын аңлата. Һәр күлгә ниндидер исем бирелгән. 

2. “Иман күл, “Каран” (караңгы) күл, “Иске Ирен” күле, “Дүртиле” күл, “Акбай” күле (күл Акбай Кинҗебаев җирендә урнашкан булган – ул Пугачев восстаниесендә катнашкан), Тәли күл.

3. Таулар: “Әбекәй” тау (Әбкә исемле кеше 1816 елларда яшәгән), “Кампшыл” тау, “Ләбшәк” тау, “Биек” тау,  “Ябалак” тау (Казанбаевлар, Вәлиуллин Әхмәт бабайлар затын “Ябалак” дип йөрткәннәр), “Акбай” тау, “Гөрләмә” тау.

4. “Аю җиләне” – кечкенә чабулыклар.

5. “Шәрифулла таллыгы” (үрелмәсе), “Гариф таллыгы”, “Нәҗмехан таллык”, “Саим таллыгы”.

6. Сазлыкларга да исем бирелгән “Бала саз”, “Тар саз”.

7. Куллар: “Гөрләмә-кул”, “Зур кул”, “Әхмәтдин кул”, “Сәгыйт кул”, “Зөһрә чокыр”.

8. Басулар: “Тапту”, “Басу токын”. 

9. Бүләк як агачлык, Комлык (комлы җир), “Мич түбә” аланлык, “Шәякъмәт уязы”, “Тамар як” – Тамак аръяк. (Анда сазлык булган. Сазлыктан шул тамактан гына чыгып йөргәннәр.

“Колын җире” (Корбан чала торган җир. Суелган тирене агачларга кадаклаганнар, соңыннан күмгәннәр. Хайван тиресеннән тегелгән туннарны кию, бүрек тегә зур гөнаһ булган. Тиреләрне шунда илтеп күмгәннәр).

II бүлек. Пермь өлкәсе Күңгер татарларының антропонимиясе

Антропонимика – ономастиканың ике зур бүлекләрнең берсен тәшкил итә.
Һәрбер телдә кешегә эндәшү, атап әйтү, мөрәҗәгать итү әчен хезмәт итә торган бер антропонимик категорияләр бар. Антропоним термины  (грекча  антропос – “кеше” һәм онома – “исем” сүзләреннән) кешеләрне атау очен хезмәт итә торган исем, отчество, фамилия, кушамат һәм псевдоним төшенчәләрен аңлата һәм билгеле бер телдә кешеләрне тулаем атау системасының теге яки бу категориясенә караган конкрет атау берәмлекләрен белдерә. (Мәсәлән, Закир – исем, Куштан – кушамат, Шакирович – отчество, Бакиров – фамилия, Тиктормас – псевдоним һ.б. – болар барсы да антропонимнар).
Татар телендә кешегә эндәшү, атап мөрәҗәгать итү категорияләренә исем, кушамат, ата исеме (отчество) һәм  фамилия керә, ягъни боларның һәрберсе кешене атауның аерым номинатив категорияләре булып санала. Әлеге номинатив категорияләрнең (антропонимнарның) килеп чыгышын, ягъни генезисларын һәм этимологияләрен, төзелеш-ясалыш һәм кулланылыш үзенчәлекләрен, үсеш-үзгәреш закончалыкларын ономастиканың антропонимика дигән бүлеге өйрәнә дә инде.

Антропонимия – теге яки бу телдәге кеше исемнәре, кушаматлар, отчество һәм фамилияләрнең тулаем җыелмасының аталышы.

Махсус тикшерүне көтеп ята торган кичектергесез проблемалардан, мәсәлән, татар һәм башкорт халыкларының кеше исемнәрен, кушаматларын һәм фамилияләрен өйрәнүне, Идел, Чулман (Кама) буе топонимиясенең төрле төрки телләргә караган барлык катламнарына аеруны, фин-угыр топонимиясен тикшерүне һәм башкаларны күрсәтергә мөмкин.
Борынгы татар теленә хас булган фонетик, лексик һәм грамматик күренешләрне чагылдыра торган язма истәлекләр безнең көннәргәчә аз скланган. 

Татар теленең тарихи лексикологиясе әлегә аеруча аз эшкәртелгән. Шуңа күрә татар теле тарихын, бигрәк тә тарихи лексикологиябезне өйрәнү, борынгы тел күренешләрен ачу өчен ономастика  фәненең роле ифрат зур. Шунлыктан “... халыкларның борынгы тарихын өйрәнү ихтыяҗы топонимияне махсус тикшерүне, шул исәптән аерым географик районнарның гидронимиясен һәм антропонимиясен (ягъни төрки яки башка чыгышлы кеше исемнәрен һәм фамилияләрне) өйрәнүне таләп итә”
.

Безнең халыкта кеше исемнәренең шактый кызыклый һәм бай тарихы, гаять үзенчәлекле һәм тотрыклы традицияләре бар. Борынгы болгар-татар кеше исемнәренең күбесе җыйнак төзелешле, җиңел әйтелешле булган. Алар башлыча ике, сирәк кенә өч иҗектән торган төзелеш тәшкил иткәннәр. Аз иҗекле төзелеш исемнәрне кыскартып, бозып әйтүгә юл калдырмаган. Ике иҗектән торган исемне тагын да кыскартып әйтү ихтыяҗы булмаган. Ул болай да җыйнак, әйтү, атау-эндәшү өчен уңай.

Татар халкы элек-электән яңа туган сабыйга исем кушуга зур җаваплылык белән караган. Исеме җисеменә туры килә торган матур эчтәлекле, җиңел һәм анык әйтелешле исемнәр бирергә тырышкан. 

Кеше исемнәре – күренекле татар-башкорт шагыйре Шәехзадә Бабич әйткәнчә, гаҗәеп бер бакча ул. Җимеш бакчасында төрле агачлар үскән кебек, исемнәр бакчасында да төрле җимешләр-исемнәр бар. Халык кеше исемнәре дөньясында мәгънәви матурлыкка омтылуның классик үрнәкләрен тудырган, үзенең идеалларын һәм тарихын чагылдыра торган исемнәр хәзинәсен барлыкка китергән.  
Болгар-татарларда  балага исем кушуга нисбәтле төрле ышанулар, йолалар һәм традицияләр белән бәйләнешле исемнәр бар. 
Зур төркем борынгы төрки чыгышлы кеше исемнәренең барлыкка килү мотив-чыганаклары болгар-татарларда балага исем кушу  белән бәйләнешле борынгы ышануларга, йолаларга һәм традицияләргә нисбәтле.  Мондый исемнәрне, бирелү йола-мотивларыннан чыгып, кырыкка якын төркемчәгә аерып була.

Шуларның берсенә - баланың матур-чибәр, якты-нурлы йөзле булуын теләү исемнәре төркемчәсенә киңрәк тукталыйк.

Җир йөзендәге барлык халыкта баланың матур, чибәр, якты-нурлы йөзле  һәм якты күңелле булуын теләү – универсаль күренеш. Дөньяга яңа туган сабыйга исем сайлаганда һәм кушканда, шул теләкне мотив итеп алып, аны чибәрлек-матурлыкны, пакьлек-сафлыкны, яктылык-матрлыкны белдерүче сүзләргә нигезләнеп ясалган исемнәр аша чагылдырганнар. Болгар-татар антропонимиясендә бу функцияне төрки чыгышлы күрекле, күркәм, чибәр, матур, сылу, гүзәл, чута (“нур”, “якты”), йорык (“якты”), багду (“яктылык”), айдын (“якты”), балкыш, ямь антрополексемалары; гарәби генезислы зариф (“чибәр”), җамал (“матурлык”), нур, һалә (“нурлытаҗ”, “балкыш”), нәфис (“күркәм”, “чибәр”), ; фарсы чыгышлы раушан (“нурлы”, “якты”, “яктыртучы”), фруз~фруза (“яктыртучы”, “нурландыручы”, “балкытучы”), зифа һ.б. исем компонентлары башкарганнар.
Болгар-татарларда сылу (“гүзәл”, “матур”, “зифа”) сүзе элек-электән хатын-кыз исеме (Сылу) булып йөргән  һәм кушма төзелешле хатын-кыз исемнәре ясаучы исем компоненты булып кулланылган: Айсылу, Гөлсылу, Мидсылу, Таңсылу.
I. Ислам һәм татар исемнәре. 
Ислам диненең күпчелек төрки халыкларның шул исәптән болгар-татарларның  антропонимиясен формалаштыру һәм  үстерүдә тоткан роле зур. Болгар-татарларда Ислам дине йогынтысында кулланылышка алынган гарәп һәм фарсы исемнәре иң ишле антропонимик катлам тудырган. Татар антропонимиконында (исемиятендә) гарәп һәм фарсы исемнәре, X гасырдан башлап, берничә гасыр дәвамында туплана һәм үсә барганга, сан ягыннан иң зур күпчелекне ( исемнәребез хәзинәсенең 70-75%ын) тәшкил итә һәм күбесе бүгенге көндә дә актив кулланыла.

Болгар ханы Алмуш (алмасхан) Балтавар тарафыннан 922 елда Ислам дине рәсми рәвештә кабул ителгәннән соң, Идел-Кама болгарларына гарәп сүзләре һәм исемнәре үтеп керә башлый: Габдрахман, Габдулла, Ибраһим, Хәбибулла, Габбас, Хәсән, Хөсәен, Фазыл, Фәзерахман, Мансур, Фатих, Вәлит, Шәмсетдин, Гомәр, Госман, Гали, Гайшә, Хәдичә, Фатыйма, Рокыя, Әсма, Зәйнәп, Рабига, Сафия, Хәлимә, Әминә, Зөлфия, Сания, Әлфия, Әнисә, Халисә.

Төрки телләрнең күбесенең, шул исәптән, татар теленең дә, башлыча Ислам дине йогынтысында гарәп исемнәре белән тулылануына урта гасырларда фарсы теле шактый нык булышлык-арадашлык иткән. Болгар дәүләтенең Урта Азия, Иран һәм башка Шәрык илләре белән борынгы  заманнардан ук башланган дәвамлы сәүдә һәм культура багланышлары аркылы болгар-татар теленә, ә соңыннан исә, Алтын Урдада һәм Казан ханлыгы чорларында, татар теленә байтак кына фарсы сүзләре һәм кеше исемнәре (мәсәлән, Бану, Гәүһәр, Гөлнара, Гөлсинә, Гөлзифа, Гөлназ, Гөлшат, Гөлҗиһан, Гөлчирә, Диларә, Дилә, Диләфрүз, Лалә, Нияз, Раушан-Раушания, Рушат, Рөстәм, Сәрвәр, Фәрһад, Фәйрүзә) кергән.

Татар исемнәре хәзинәсендә меңнән артык ел дәвамында саф төрки-татар исем компонентлары белән гарәп һәм фарсы телләреннән кергән исемнәр барлыкка килгән һәм алар үзләре берничә катнаш этнолингвистик катлам тудырган. Әйтик, Миңлегаян, Мөхәммәтхан, Әмирхан, Әхмәтҗан, Айгөл, Илнза, Миңлегөл, Гөлбикә, Гөлүсә, Маһинур, Гаделҗан, Галимҗан, Фаягөл, Бибиҗамал исемнәре әнә шул юл белән ясалганнар.
!!!

Ислам дине төшенчәләрен белдерүче гарәп, фарсы һәм гибрид исемнәрнең байтагы алла ~ улла (бер вә бар, тәңре, хода, хак) сүзе катнашып ясалган: Аллабирде,   Аллабиргән, Аллагол, Аллахуҗа, Аллакуәт, Алламорат (алла теләге), Аллаһияр (алла дусты, алла ияргән); Габдулла (алла колы), Гайнулла (алла чишмәсе), Зәйнулла (алла бизәге), Лотфулла (алла мәрхәмәте, шәфкате), Миңнулла (алланың бәхетле кешесе), Мотыйгулла (аллага буйсыну¬чы, баш июче), Нәбиулла (алланың илчесе, пәйгамбәре), Рәхмәтулла (алла мәрхәмәте), Рәхимулла (алла шәфкате, рәхиме), Сәйфулла (алла кылычы), Сәлимулла (алланың сәламәт бәндәсе), Шәйхулла (алла шәехе, алла карты), Әсәдулла (алланың арысланы), Әхмәдулла (алланың мактаулы, данлы кешесе), Әһлиулла (алланың әһеле, алла бәндәсе) һ. б.

Исламның алланы олылауга, аңа табынуга корылган исемнәре «ин күркәм» 99 исемне үз эченә ала. Бу исемнәр алланың илаһи сыйфатларын, атрибутларын белдерүче эпитетлардан гыйбарәт. Мәсәлән: Азамат (бөеклек, шөһрәт, дан), Басыйр (барысын да күреп торучы), Барый (тап итүче, яратучы, тудыручы, иҗат итүче), Вахит (бердәнбер), Ваһап (тереклек бирүче, гомер бүләк итүче), Вәли (изге), Газиз (кодрәтле, көчле, кадерле), Газим (бөек, югары дәрәҗәле), Гаффар (барысын да гафу итүче, кичерүче, ярлыкаучы), Даян (кылган эшләренә күрә җәзасын бирүче), Кави (көчле, куәтле, киң кодрәтле), Кадыйр (кодрәтле, һәрнәрсәгә көче җитүче), Касыйм (бүлеп бирүче, өлеш чыгаручы), Каюм (бер дә үзгәрмәүчән, тотрыклы, уяу), Каһһар (чиксез көчле, бик куәтле), Кәбир (олы, биек), Кәрам (юмарт, киң күңелле), Кәрим (юмарт, рәхимле, киң күңелле), Латыйф (шәфкатьле, игелекле, мөлаем), Моталлип (җавапка тартучы), Мәннан (чиксез рәхимле, нигъмәт бирүче), Мәннаф (өстен, иң югары), Мәҗит (данлы, мактаулы, атаклы), Насыйр (ярдәм бирүче, яклаучы), Рахман (рәхимле, шәфкатьле, ярлыкаучы), Рәхим (мәрхәмәтле, рәхимле, аяучан), Рәззак (ризык бирүче, туендыручы), Рәкыйп (барын да күреп торучы), Рәүф (рәхимле, кызганучы), Сабир (түземле, сабыр), Самат (мәңге яшәүче), Саттар (гафу итүче, яклаучы), Сафи (саф, чын), Сөббух (олы, данлы, мактаулы), Сөбхан (дан, мактау), Фәттах (ачучы), Хак (чын, дөрес, хак), Халикъ (яратучы, бар кылучы), Харис (саклаучы, яклаучы), Хәер (изгелек кылучы), Шакир (шөкер итүче), Җәббар (зур көч-куәт иясе, кодрәтле), Җәлил (бөек, шөһрәтле, данлы), Җәләл (күркәм, матур, чибәр), Һади (туры юл күрсәтүче) һ. б.

Шушы эпитетларга абд~габд~габде~габдел (кол, алла колы, алла бәндәсе, хезмәтчесе) алкушымчасы ялга¬нып, исем-эпитет вариантларының (дөресрәге, мөстәкыйль антропонимик берәмлекләрнең) саны тагын да күбәя төш¬кән: Габделвахит (бердән-бернең, ягъни алланың колы), Габделгафур (ярлыкаучының, кичерүченең колы), Габделмалик (хакимлек итүченең, боеручының колы), Габдел¬җәббар (бөек кодрәтленең колы), Габдерәүф (рәхимле-яен, кызганучының колы), Габдерәхим (рәхим-шәфкатьле-нен колы), Габдесаттар (гафу итүченең колы), Габдессәлам (исәнлек, сәламәтлек бирүче, коткаручының колы), Габдешшәкүр (бик шөкер итүченең колы) һ. б.

Алланың эпитетларына гарәп, фарсы һәм төрки-татар чыгышлы башка исем компонентларын кушу юлы белән дә дини төшенчә белдерүче бик күп исемнәр ясалган. Мәсәлән, рахман эпитетына антропокомпонентлар ялганып: Фәйзерахман, Фәтхерахман, Фазлырахман, Хәбибрахман, Гали-рахман, Рахманзадә, Миңлерахман, Рахманбай, Рахманби, Рахманбәк, Рахманкол һ. б.; көрим эпитетына исем компо¬нентлары кушылып: Фәезкәрим, Әхмәткәрим, Миңлекәрим, Кәримбай, Кәримбәк, Кәримхан, Кәримхуҗа, Кәримша, Кәримҗан һ. б. кебек исемнәр барлыкка килгән.

Тарихи антропонимиконыбызда ислам диненә нигез са¬лучы Мөхәммәтнең, аның сәхәбәләре һәм якыннарының исемнәре аеруча актив кулланылышка ия була.

Мөхәммәт Коръәндә Әхмәт исеме астында гәүдәләнә. Телдән сөйләнгән хәдисләренә пәйгамбәр үзен Мөхәммәд дип тә, Әхмәд дип тә, Мәхмүд дип тә, Хәмид дип тә атый. Бу исемнәрнең барысы да «дан, мактау» төшенчәсен белдерә торган бер үк хмд тамырына кайтып кала.
Мөхәммәт, Әхмәт, Мәхмүт, Хәмит дигән исемнәргә, гарәби һәм фарси генезислы антрополексемалар ялганып, күп кенә кушма төзелешле кеше исемнәре барлыкка килгән һәм ислам йогынтысында болгар-татарлар тарафыннан да кулланышка алынган. Болгар-татарларда бу исемнәргә, үз антропокомпонентлары кушылып та яңа исемнәр ясалган.

Мондый исемнәрнең күбесе Мөхәммәт исеменә нигез¬ләнеп ясалганнар: Мөхәммәтбакый, Мөхәммәтбакир, Мөхәммәтзакир, Мөхәммәтгали, Мөхәммәтшакир, Мөхәммәтҗан, Мөхәммәтша (һ), Шаһимөхәммәт, Мөхәммәтхан, Ханмөхәммәт, Аймөхәммәт, Баймөхәммәт, Бикмехәммәт, Дусмөхәммәт, Илмөхәммәт, Ишмехәммәт, Мөхәммәтиш, Нурмөхәммәт, Мөхәммәтнур, Ташмөхәммәт, Чалмөхәммәт, Килмөхәммәт, Миңлемөхәммәт, Шәмсемөхәммәт, Кадер¬мөхәммәт, Уразмөхәммәт һ. б.

Татар теле сөйләшләрендә Мөхәммәт исеме һәм аның кушма төзелешле төрләренең байтак кына диалекталь вариантлары барлыкка килгән: Мөхәмәй, Мөхәмми, Мөхәм, Мокамай, Мукай, Мукач, Мухач, Мамай, Мамак, Мамук, Мамаш, Мәмәт, Мәмбәт, Мамыш, Мәмәш; Баймөхәммәттән: Баймәмәт, Баймәт, Байми, Баймук, Байман, Баймуш, Баембәт; Бикмөхәммәттән: Бикмәмәт, Бикмәт, Бикми, Бикмүш, Бикмүч, Бикмүк, Бимәт, Бикмәй, Бикәү, Бикмәч, Бикмеч, Бикуш; Ишмөхәммәттән: Ишмәмәт, Ишмәт, Иш-мәй, Ишми, Ишмүк, Ишүк, Ишмуй, Ишмәк, Ишәй, Иши, Ишуй, Ишмекәй, Ишембет; Нурмөхәммәттән: Нурхәмәт. Нурми, Нурмат, Нурмый, Нурмай, Нурмач, Нурмук, Нурмак, Нурхәми, Нирхи, Нурмуш; Калмөхәммәттән (абсолют синонимы Миңлемөхәммәт): Калмәмәт, Калмәт, Кал-май, Калмый, Калми, Камәт һ. б. Болардан татарларда Мөхәммәтов, Мөхәмәев, Мөхәммиев, Мөхәмов, Мокамаев (та-тар-мишәрләрдә), Мукаев, Мукачев, Мухачев, Мамаев (себер татарларында), Мамаков (керәшен татарларында), Мамуков, Мамашев, Мәмәтов, Мәмбәтов, Мәмәшев, Мамин (татар-мишәрләрдә), Мамышев; Баймөхәммәтов, Баймәмәтов, Баймаметов, Баймәтов, Байметов, Баймиев, Баймин, Бай-муков, Байманов, Баймутов, Баймушев, Баймушин, Баем-бетов; Бикмөхәммәтов, Бикмәмәтов, Бикмаметов, Бикмәтов, Бикматов, Бикметов, Бикмиев, Бикмин, Бикмушев, Бикму-чев, Бикмуков, Бимәтов, Бикмәев, Бикмаев, Бикмачев, Бик-мечев, Бикушев, Бикушин һ. б. фамилияләр ясалган.

Әхмәт (иң данлы, иң мактаулы) исеменә нигезләнеп: Әхмәтбакир, Әхмәтбакый, Әхмәтбарый, Әхмәтвафа, Әхмәт-Вәли — Вәлиәхмәт, Әхмәтгази — Газиәхмәт, Әхмәтгали — Галиәхмәт, Әхмәтгани — Ганиәхмәт, Әхмәтгариф, Әхмәт¬зыя — Зыяәхмәт, Әхмәтзадә, Әхмәтзакир, Әхмәтзәки, Әхмәтрәсүл — Рәсүләхмәт, Әхмәтсадыйк, Әхмәтсафа, Саниәхмәт, Әхмәтсәет — Сәетәхмәт, Әхмәтфәез — Фәезәхмәт, Әхмәтшакир, Әхмәтша, Әхмәтшәриф, Әхмәтҗан, Әхмәтьяр, Әхмәтбай, Әхмәтбәк, Миңлеәхмәт, Муллаәхмәт, Хуҗаәхмәт, Хуҗиәхмәт, Әхмәтгәрәй, Нуриәхмәт, Нурәхмәт, Әхмәтнур, Әхмәдулла (диалекталь варианлары: Әхми, Әхмүк, Әхмүч, Ахмук, Ахман, Ахмадук, Ахмуш), Әхмәтһади — Һадиәхмәт һ. б. кебек кушма исемнәр ясалганнар.

Мәхмүт (макталган, мактаулы) исеменә нигезләнеп: Мәхмүдә, Мәхмүтниса, Мәхмүтгали, Мәхмүтвәли, Мәхмүтсолтан, Мәхмүтфоат, Мәхмүтбай, Мәхмүтбәк, Мәхмүтгәрәй, Мәхмүтхан, Мәхмүтша, Мәхмүтьяр, Мәхмүтҗан һ. б. кебек  кушма  төзелешле исемнәр  барлыкка  килгән.
Хәмит (мактаулы, мактауга лаеклы) исеме һәм аның диалекталь варианты Хәмәт) исеме катнашып: Хәмидә, Бибихәмидә, Хәмитбай ~ Хәмәтбай, Хәмитбәк ~ Хәмәтбәк, Хәмитвәли ~ Хәмәтвәли,   Хәмиткамал,   Хәмитхан,   Хәмитша ~Хәмәтша, Хәмитҗан ~ Хәмәтҗан, Хәмәтвафа, Хәмәт¬гали, Хәмәтгалим, Нурхәмит ~ Хәмитнур ~ Хәмәтнур, Хәмәтрәхим. Хәмәтсафа, Хәмәтсәгыйть һ. б. кебек кушма төзелешле кеше исемнәре ясалган һәм гамәлдә йөргән.

Мөселман бәйрәмнәренең атамаларына нигезләнеп тә гади һәм кушма төзелешле кеше исемнәре ясалаган. 

Гает көнне туган ир балага гает сүзе кергән исем кушу гадәте йола-традиция булып киткән: Гает (диалекталь вариантлары – Ает, Аит. 
Болардан Гаетов, Аетов, Аитов фамилияләре ясалган). Корбан бәйрәме көнне туган балаларга гарәпчә корбан (үз-үзен аямаучы, корбан итүче, фида кылучы) сүзе кергән кеше исемнәре биргәннәр: Корбан, Корбангали.

Октябрь һәм исемнәребез. Октябрьдән соң бөтенләй яңа исемнәр барлыкка килә. Алар түбәндәгечә ясалалар. 

Тамыр сүзне тамыр сүзгә кушып исем ясау – төрки телләрдә, шул исәптән татар телендә, бик борынгы заманнардан ук килә торган актив чара. Шушы юл белән хәзреге татар телендә күп кенә кеше исемнәре ясала яки шул юл белән элек ясалган исмнәр актив кулланышка алына. Мондый кушма исемнәрнең бер компоненты булып: ил, гөл, нур, наз, таң, фән, сүзләре шактый еш катнаша. Мәсәлән: Илсөя, Илдус, Илдан, Илшат, Илүсә, Гөлчәчәк, Айзат, Фәнзилә. 

Татар антропонимиясендә гарәп һәм фарсы телләреннән алынган күп кенә бер мәгънәдәге сүзләр ирләр өчен дә, хатын-кызлар өчен дә исем булып йөри. Аларда гарәп һәм фарсы телләренә хас булган род категориясе чагылыш таба: Сабир – Сабира, Мөнир – Мөнирә, Хәлим – Хәлимә, Сәлим – Сәлимә, Раушан – Раушания, Зәки – Зәкия. Менә шуңа аналогия ясау, охшату нигезендә күп кенә яңа исемнәр барлыкка килде. Мәсәлән: Алмаз – Алмазия, Илдар – Илдария.

Совет чорында татар антропонимиконында рус теленнән һәм рус теле аша Көнбатыш Европа телләреннән байтак кына кеше исемнәре алында. Аларның бер төрләре тамыр яки нигез сүздән гыйбарәт: Марат, Марс, Венера, Лариса, Эльмира, Эльза, Альбина, Артур, Альберт, Альфред, Роза, Радик, Лилия, Флера, Рафаэль, Эдуард, Аида, Луиза, Алиса, Розалия, Розалина. Икенчеләре исә аббревиатур исемнәр: Вилия, Ленара, Ренат, Дамир – Дамира, Юнир.

Татарларда Октябрьдән соң шактый гына географик атамалар, кеше исемнәре итеп бирелү аркасында, топонимнар антропонимга әверелделәр. Мәсәлән, Урал, Рим, Лена, Памир, Марсель, Иргиз. Бу кеше исемнәре белән географик атамалар арасында элек-электән үзара күчеш яшәп килүе белән аңлатыла.

Татарларда, XX гасырның 80нче елларыннан башлап, кыз балаларга: Алия, Галия, Гөлназ, Гүзәл, Иркә, Лилия, Нурия, Гөлфия, Гөлсинә, Фәния, Чулпан, Миләүшә, Фәридә, Гөлүсә; ир балаларына: Айбулат, Айдар, Айрат, Булат, Алмаз, Ирек, Азат, Илгизәр, Илдар, Илшат, Илнур, Илсур, Илфат, Фәнис, Фәрит, Равил кебек исемнәр кушу аерат ешайды, активлашты. Боларның күбесе – зәвыклы, җиңел әйтелешкә, матур мәгънәгә ия, заманча милли исемнәр.

II Исем кушу мотивлары. 

Исемнәрдә җәмгыятьтәге тормышның төрле яклары чагыла: туганлык мөнәсәбәтләре, дөньяга карашы, мифлар, дини карашлар, акылы һәм эстетик үсеш дәрәҗәсе, хуҗалык итү ысулы һәм, ниһаять, җәмгыятьнең төзелеше. 
Хәзерге татар антропонимиясе –ул халыкның күпгасырлык иҗаты нәтиҗәсе. Һәрвакыт исем тир-як чынбарлык, табигать, мәдәният һәм көнкүреш белән тыгыз бәйләнештә булган. Шуңа күрә безнең борынгы бабаларыбыз исемнәргә мөмкин кадәр күбрәк мәгънә салырга тырышкан. Һәм һәрвакыт барлык халыкларда предмет-кеше-исем бәйләнеше күзәтелә. Бүгенге антропонимиядә дә, өлешчә булса да, борынгы исем бирү мотивлары һәм традицияләречагылыш таба.
Татарларда яңа туган балага исем кушу аерым бер гаиләнең генә түгел, бөтен туган-тумачаларның һәм якыннарның да бәйрәме булып торган. Бирегә кунаклар һәм мулла чакырыла. Ул догалар укый һәм баланың колагына булачак исемен әйтә. Ә исем, билгеле, әти0әниләр тарафыннан  сайланган була
.

Саттаров Г.Ф.  исемнәрне 3 төркемгә бүлеп күрсәтә:

1. Тасвирлама исемнәр (дескрептивы)

2. Теләк исемнәр (дезиративы)

3. Багышлау исемнәр (мешоративы)

Үз чиратында, бу төркемнәрнең һәрберсе бик күп тематик төркемчәләргә аерыла. Мәсәлән, тасвирлама исемнәр түбәндәге төркемчәләргә аерылалар.

а) баланың физик үзенчәлекләре;
б) баланың туган көне, ае, урыны;
в) ата- аналарның хисләре - сөенеч-шатлык, теләк, ярату, иркәләү; 
 г) бала туган вакыттагы төрле вакыйгалар.
Теләк исемнәр ата-аналарның балага төрле яхшы теләкләрен белдерә һәм түбәндәге төркемчәләргә бүленә:

а) озын гомер, бәхет, байлык теләү;

б) балага көчле, таза, нык, булуын һәм рухи сыйфатлар теләү;

в) чибәр, ягымлы, мөләем булуын теләү;

г) акыллы булуын теләү.

Багышлау исемнәре халык батырлары, тарихи шәхесләр, Аллалар һәм якын туганнарының истәлеге белән бәйле
. 

Баланың физик сыйфатларын (үзенчәлекләрен) тасвирлаучы исемнәр. Бу төркемчәнең нигезендә бала турында физик мәгълүматлар яткан исемнәр тәшкил иткән һәм итә. Бала, туганда, миңле булса, миң сүзе аның исемендә булырга тиеш булган. Миңле булу бәхет, уңыш билгесе булган.

Кыз балаларга Миңсылу, Миңлегөл, Миңзифа, Миңҗамал исемнәре кушканнар, ә ир балаларга Миңгәрәй, Миңнулла, Миңгали, Миңлехан һ.б. миң компонентлы исем бирелгән.

Баланың нинди шартларда тууына караган исемнәр бар:

· тәүлек вакытына бәйле

Иртән, таң алдыннан туган балалар Таңсылу, Таңгөл дигән исемнәр биргәннәр.

Баланың туган көне, ае белән бәйле Рамазан һәм Зөлхиҗҗә исемнәре дә очрый.Туачак бала ата-ана өчен һәрвакыт шатлык, куаныч, бәхет, өмет алып килә. Әти-әнинең сөенчен, шатлыгын белдергән исемнәр актив кулланылган, бүгенге көндә дә очрый: Газиз –Гзаизә, Шәриф – Шәрифә, Хөрмәт, Гөлшат (х-к), Илшат (и-а).
Болгар-татар антропонимиясендә теләк исемнәр элек-электән килгән. Ата-ана үз сабыена озын-гомер, сәламәтлек, байлык, бәхет, кыюлык, батырлык, матурлык теләгән.
Гафуров А.Г. күрсәтүенчә, тимер нигезле исемнәр күп кенә төрки телле халыкларның ир-ат исемнәрендә кулланган.

Безнең якларда Тимери, Тимур исемнәре очрый.

Сәлим (Сәламәт) нигезе белән: Сшлим, Сәлимә, Сәлимхан, Сәлимҗан исемнәре кушылган.

Ир балага исемнең кыюлык, батырлык, көч (“саркып”) тора торганын бирергә тырышканнар. Исем аша шул үзенчәлекләр дә балага күчә дип уйлаганнар. Кайбер хайваннарның исемнәрен кушу да булган. Мәсәлән, Арыслан. Бу исем бөтен Якын Көнчыгыш халыкларында очрый. Башка телләр аша кергән Руслан, Рөстәм исемнәре бүгенге көндә дә актив кулланыла.
Булат исеме күп кенә төрки халыкларда билгеле. Балаларның көчле, нык булуын теләгән ата-аналар бу исемне кушкан. Тикшерелгән исемлектә Булат, Айбулат исемнәре очрады.

Матурлык, гүзәллек теләгән исемнәрнең күбесен хатын-кыз исемнәре тәшкил итә. Үсемлек, чәчәк исемнәре белән бәйле: Ләлә, Ландыш, Гөлнара, Нәризә, Рәйхан, Лилия, Миләүшә, Гөлчәчәк һ.б. Кыйммәтле таш исемнәре белән бәйле: Фирүзә, Җәүһәрия.

Татар халкының атаклы шәхесләренә багышлынган исемнәр кулланышка 70 еллар ахырында килеп керә. Бүгенге көндә дә актив кулланыла.

Илһам, Әлфия, Салават, Алмаз. Күңгер районы татар авылларында балаларга исем кушуның тагын кайбер үзенчәлекләре бар:

1.  Гаилә традициясенә бәйле рәвештә исемнәр кушу: 
а) әти-әнисе исеменә аваздаш: 

Раил – Ралис, Ралина.

Мидихәт – Мирхәт – Рифкать

Эльза – Элиза – Эльвир.

Раиз – Разилә.

Фаил – Фәнил.

Даниф – Дамир.

б) бертуганнарның исемен аваздаш итеп сайлау:
Радик – Раит – Ринат – Рәшит

Данис – Дамир

Эльнара – Линар

Памирә - Памир

в) Игезәкләргә исем кушу:

Даниял- Идиал

Раиз – Фаиз

Юлия – Вилия

Илгиз – Идрис.

III. Исемнәрнең структур ясалыш  үзенчәлекләре.

Сүз ясалышы грамматиканың бер өлеше булып тора. Ономастика өлкәсен структур-ясалыш анализыннан башка күз алдына китереп булмый. 

Исем сайлаганда, фонетик фактор зур роль уйный. Исемнең популярлыгы аның яңгырашлыгына бәйле. Татар исемнәре төрле аваз вариантларында яши. Исемнәрнең вариантлылыгы татар антропонимиясенең аерымлык билгесе булып тора
.

Икече телгәкилеп кергән исемнәр төрле, башлыча, фонетик үзгәрешләргә дучар булалар. Күңгер районы татар авылларында тупланган исемлектә төрле фонетик вариантларда кулланган исемнәр күп очрады:
Мөхәммәд – Мөхәммәт,

Рафиз –Рафис,

Хәмид – Хәмит,

Әсгәть - Әсхәт.

Бу күренеш татар теленә хас закончалык белән аңлатыла. Татар ттелендә сүз ахыры композициясендә яңгырау тартыклар саңгырашалар. Бу күренеш гарәп-фарсы телләреннән кергән исемнәр белән бәйле. Метрика дәфтәрләренә муллалар исемнәрне бер чыганак телдәгегә язганнар. Шулай итеп, исемнәрнең төрле фонетик вариантлары барлыкка килгән.
 Соңрак, кулланылышка Көнбатыш Европадан да исемнәр кергәч, исемнәрнең фонетик вариантлары күбәйде:

Альмир-Эльмир-Ильмир (Альмира-Эльмира-Ильмира),

Альфред-Элфрид-Элфрит (Альфреда-Элфрида),

Земфира –Зенфира-Зинфира-Зимфира,

Линар-Ленар (Ленара-Линара),

Элиза –Илида, Эльнар-Илнар,

Розалина-Рузалина, Алмаз-Алмас.

Аваз төшеп калу юлы белән ясалган исемнәр еш очрый. Бу күренеш күбрәк гарәп-фарсы телләрдән кергән исемнәрдә күзәтелә: Габдулла-Абдулла, Гаяз-Аяз, Гадел-Адел, Галия-Алия. Фәһим-Фәим, Фәһимә-Фәимә исемнәре “һ” авазы төшеп калу юлы белән ясалган.

Диалекталь сөйләм теленең фонетик-морфологик системасы тәэсирендә татар әдәби телендә норма булган бик күп ялгызлык исемнәр (бигрәк тә гарәп һәм фарсы алынмалары) кайбер фонетик  һәм морфологик үзгәреш кичерәләр. Нәтиҗәдә аларның кыскартылганвариантлары барлыкка килә. 

Татар телендә ялгызлык исемнәрнең болгар чорыннан башлап сакланып килгән халыкчан-традицион формаларын куллану гарәп-фарсы, соңрак Көнбатыш Европадан кемнәр исемнәр системасына да тәэсир иткән,  күп кенә өч яки дүрт иҗекле  алынма кушма исемнәр сөйләм телендә кыскартылып кулланыла башлаган, берничә төрле юл белән ясалаган.
а) тулы исемнең беренче иҗегенә -ай, -әй, -и кушымчалары ялгану юлы белән. Мәсәлән: Нәзиулла – Нәзи, Ибраһим – Ибрай.

б) –ак, -әк, -ук, -үк кушымчалары ялгану юлы белән: Мотыйгулла – Мотыйкъ һ.б.

в) –аш, -әш, -ыш, -еш, -уш, -үш, -иш кушымчалары ялгану юлы белән: Габдулла – Габдүш, Әкмулла - Әкмиш.

Алынма исемнәрне кыскартуның башка юллары да бар.

1. Алынма кушма исемнәрнең беренче өлеше бөтенләй төшеп кала: Хәсәбасарый – Басарый, Габделбарый – Барый, Бибизәкия – Зәкия.

2. Алынма исемнәрнең баштагы иҗекләре кыскара: Исрафил – Рафил.

3. Алынма кушма исемнең соңгы иҗекләре кыскара: Гүзәлия – Гүзәл, Физәлия – Физәл.

Күңгер районы  татар авылларындагы кеше исемнәрен төзелеш-ясалыш ягыннан тикшереп чыккач, түбәндәге нәтиҗәгә килергә мөмкин: исемнәр күбесенчә ике-өч иҗектән торалар.

IV. Кушаматлар.

Кеше исемнәре, отчество һәм фамилияләр белән беррәттән, шәхесне атау өчен кушаматлар киң кулланыла.

Боҗыр Хәмит

Фантомас Илдар

Каскадер Фаил

Большой Рамил

Баламут Минҗан

Кәҗә Самига

Әтәч-петух Мидихәт

Кушуркин Хөрмәт

Кошкин Аптулла

Ботка Минхарис

Тычкан Минхарис

Гатау Фаиз

Карга ....

Агач Нәгыйм

III бүлек. Пермь өлкәсе Күңгер районы татарларының лексик-сөйләш үзенчәлекләре.

Бай традициягә ия, борынгы әдәбияты һәм язуы булган татар теле төрки телләр семьясына кыпчак телләре төркеменә керә һәм шул ук вакытта огуз, болгар телләренә хас элементларны да эченә ала.

Практик максатлардан чыгып татар телен XVII гасырда өйрәнә башлыйлар, фәнни яктан исә бу тел галимнәренең игътибарын XIX гасырда үзенә җәлеп итә. Татар теленең  “шивәләрен” беренче буларак рус галиме А.Г. Бессонов классификацияли. Хәзерге классификациянең нигезе итеп күренекле телче  Җ. Вәлидинең (1927) классификациясе алынган. Бу система Л. Җәләйнең 1938, 1947 елларда язылган хезмәтләрендә берникадәр үзгәртелә һәм аныкландырыла. Соңгы елларда татар диалектларының классификациясе тагы да тулыландырыла һәм ачыклана төшә. Моның сәбәбе – татар диалектологиясенең шактый алга китүендә. Моның 1958 елдан диалектларны лингвистик география методын кулланып өйрәнү башланды һәм нәтиҗәдә элек өйрәнелгән сөйләшләрнең чикләре ачыклана төште.

Әлегә кадәр билгеле булмаган сөйләшләр өйрәнелде, элек монографик планда өйрәнелгәннәре тагы да җентекләбрәк тикшерелде, күп кенә борынгы күренешләрнең фактларның татар телендә яшәп килгәнлгег беленде. Диалектларның телдә тоткан урынын, аларның әдәби телнең үсешендә уйнаган  ролен билгеләү дә әһәмиятле нәтиҗәләрнең берсе булып исәпләнергә тиеш. 

Татар теле өч диалектка бүленә: урта диалект, көнбатыш диалекты һәм көнчыгыш диалекты. Бу диалектларның һәрберсе берничә  сөйләшне берләштерә. Әдәби телнең нигезен урта диалект тәшкил итә. Ләкин ул шактый катлаулы. Моны берничә төрле тарихи сәбәп белән аңлатырга мөмкин. Татар халкының фин-угыр, төрки, славян халыклары белән йөзләрчә еллар буена дәвам иткән мәдәни-икътисади  мөнәсәбәтләре, аларның бер-берсенә йогынтысы, төрле вакытта, төрле сәбәпләр аркасында татарларның башка өлкәләргә күчеп китүе һәм территориаль, икътисади яктан изоляцияләнүе, аларның яңа шартларда яши башлавы – болар барысы да телнең үсешенә, яңа сөйләшләрнең барлыкка килүенә, һичшиксез, йогынты ясамый калмаган.

Билгеле булганча, әдәби тел кллар үткән саен үзенең эчке ресурслары исәбенә, башка телләр белән үзара бәйләнеш һәм йогынты  ясау процессында камилләшә, байый бара. Бу өлкәдә җирле сөйләшләр аеруча әһәмиятле, бетмәс-төкәнмәс чыганак булып торалар.

Идел төрки компоненты көчлерәк. Безнең карашыбызча, шушы компонент пермь сөйләш вәкилләренең казан татарларының бер этнографик группасы булып, аларның сөйләше татар теленең урта диалектына караган бер сөйләш буларак формалашуда  төп һәм хәлиткеч рольне уйнаган.

Пермь татарларының формалашуында Идел буе төрки компонентының хәлиткеч роль уйнавын тел материаллары да раслый: пермь татарлары сөйләше безнең әдәби телебезнең формалашуында нигез башы булып торган урта диалектка карый. Алай гына да түгел, ул әлеге урта диалектның перифериядәге, борынгылыкны аеруча нык саклап килә торган сөйләшләре (нократ. касыйм, подберезы, керәшен) рәтенә керә.

Бер-берсеннән шактый ерак урнашкан төбәкләрдә булуларына карамастан, перифериядәге бу сөйләшләр бер төркем борынгы күренешләре белән үзара берләшәләр.  Мондый факт аларның кайчандыр бергә, бер территориаль берәмлек эчендә яшәгәнлекләре һәм шул вакытта ук казан татарлары сөйләм теленеңтөп билгеләре формалаша башлавы турында сөйли.
Шулай итеп, борынгы чорларда ук булган тарихи бергәлек берничә гасырлар буе дәвам итеп килә. Күп кенә галимнәр пермь татарларының казан татарлары белән якын икәнлекләрен аерым ассызыклап килгәннәр. Тел үзенчәлекләре ягыннан да, пермь татарлары сөйләше башкорт теленнән бик нык аерыла. Мәсәлән, аларның сөйләшендә ч, с авазлары үзләре әйтелә. (чәч, су, сал, чәчә), ягъни авазлар составы, сүзлек фонды, сүзләрне ясау яки төрләндерү үзенчәлекләре аларның татарча сөйләшүен күрсәтеп торалар. 

I. Сөйләшнең фонетик үзенчәлекләре.

1. Сөйләшкә җ-лаштыру хас: җул (юл), җәмле (ямьле).

2. Д-т тартык авазларының тәңгәллеге күзәтелә: аташ (адаш), дары (тары). Күренүенчә, сөйләштә интервокаль позициядә борынгы төрки т сакланган, ә сүз башында яңгырау д авазын күчкән.

3. Кайбер сүзләрдә с урынына з авазы кулланыла: зөңге (сөңге), мазаю, (масаю).

4. Сүз башында п урынына б авазы һәм, киресенчә, кайбер сүзләрдә б урынына п әйтелә: бәке (пәке), бешерү (пешерү).

5. Авазларны спорадик буташтыру күренешләре очрый: 

а) ф һәм п авазларын буташтыру: япрак (яфрак), перма (ферма);

б) х һәм к авазларын буташтыру: якшы (яхшы), вахыт (вакыт);

6. Ч-т-с-ш тартыкларының тәңгәллеге: баргас (баргач), килгәс (килгәч), чаташу (саташу), шалбар (чалбар).

7. Метатеза күренешләре: магалай (маңгай), үрмәкчә (үрмәкүч).

8. Ә-и-э (е) сузыкларының тәңгәллеге: кәрәк (кирәк), чеприк (чүпрәк), печин (печән), беле (белән), ирләү (эрләү).

9. О-у-ы сузыкларының тәңгәллеге: суң (соң), сурау (сорау), улан (олан), мыча (мунча), была (була).

10. Өй дифтонгы урынына ү әйтелә: кү (көй), үрә (өйрә), күәнтә (көянтә), түмә (төймә).

11. Ай, әй дифтонглары урынына ый, и кулланыла: алый (алай), болый (болай), шулый (шулай), тегели (тегеләй).

12. Переплатация күренеше очрый: әтнә (атна), себерү (сыпыру).

II. Сөйләшнең грамматик үзечәлекләре.
1. Сөйләштә кулланыла торган сүз ясагыч кушымчалар:

-лык, -лек: баслык (баскыч);

-ык, -ек: тыныгу (ял итү, тын алу), күзегү (күз тию);

-чак, -чәк: мынчак (муенса);

-ыргау: ятыргау (ятсыну).

2. Инфинитив -ма, -мә, -мага, -мәгә аффикслары белән аңлатыла: Сине күрмәгә килдем (Сине күрергә килдем). Бу аффикслар, “итү” ярдәмче фигыле белән килеп, теләкне, максатны белдерәләр.

3. –ың, -ең аффиксы боерык фигыльнең 2 зат күплек санын белдерә: алың (алыгыз), бирең (бирегез).
4. Кушма, гибрид кушымча –дыгый, -деги күптән үткән заман хикәя фигыльнең күплек санын тәгъбир итә: бардыгый (“бардык иде” дән ясалган, “барган идек” конструкциясенә туры килә), килдеги (килгән идек).

5. Кушма формант –аямый, -әеми күптән үткән дәвамлы заманны аңлата: бараемый (бара иде), киләеми (килә идем).
6. –ды, -де аффиксы белән “исә” ярдәмче фигыле шарт фигыльне белдерә: көннәр аруланды исә (көннәр аруланса), Айдар кайтты исә (Айдар кайтса).

7. – дые, -дие кушма аффиксы әдәби телдә үткән заман хәл фигыль формасы –гач та, -гәч тә урынына кулланыла: явын ява башладые, без кайтып та киттек (яңгыр ява башлагач, без кайтып киттек).

8. Килеш кушымчаларын куллануда түбәндәге үзенчәлекләр бар: 

а) иялек килеше кушымчасы –ның, -нең урынына – ныкы, -неке файдаланыла: Сабирныкы малай (Сабирның малае), синеңке сөртү (синең сөлге);

б) чыгыш килеш кушымчасы –дан, -дән, -тан, -җән урынына иялек килеше кушымчасы –ның, -нең кулланыла: Син кайсы якның? (Син кайсы яктан?);

в) зат һәм күрсәтү алмашлыкларының төрләнешендә аермалыклар бар. Аны түбәндәге схемада күрсәтергә мөмкин:

мин

миңке

миә

мине

миән

миеңдә

ул 

аңкы

аңа

аны

аңан

аыңда

бу

мыңкы

мыңа

мыны

мыңан

мыңда

шул

шуңкы

шуңа

шуны

шуңан

шуыңда

9. Саннар, алмашлыклар җөмләдә аергыч функциясен үтәп килгәндә,  аерылмыш белән бергә килүләренә дә карамастан, аңа хас кушымчаларны үзләренә алалар: өчне кимәк алып куйдым (өч икмәк алып куйдым), шушындыйны күлмәк тектермәгә кәрәк (шушындый күлмәк тектерергә кирәк).

10 . Бүлүче теркәгечкә күчкән әллә-әллә сүзләре урынына маса-маса кулланыла: Килә маса, юк маса, хәзер күз ул хәтле күрми. (Әллә килә, әллә юк, хәзер күз ул хәтле күрми).

11. Бит, ич, кисәкчәләре урынына кый сүзе кулланыла.
III. Сөйләнешнең лексик үзенчәлекләре.

Авызлану (нәрсәдер дә булса эшләргә, бүләк итәргә сүз бирү),

айагычтан (аягүрә),

алабата (алабута),

аймак (күп),

артаба (соңыннан, шуннан),

арчу (чистарту, юу),

ату исә (югыйсә),
аңгай (һаман),

алмаша (юләр),

алчиприк (алъяпкыч),

айранмай (акмай).

Башлап (беренче тапкыр),

бидерә (чиләк),

бүкән (урындык),

баштак (шаян), 

бармакча (уймак).

Гөрәнкә (гривенка) – 400 грамм,

гүлмич (идән асты),

гамәлгә ярамый (эшкә ярамый).

Дәгәнәк – чәнечке (үсемлекләрдә),

дары ярма (сары бока – пшено),

дөңгеж (төклетура),

даим (һәрвакыт),

дәрҗин.

Ирмәк (кызык),

ирләү (эрләү),

йапрак (яфрак),

йастык (мендәр),

йобату (юату).

Карагат (карлыган),

карагай (нарат),

картнәй (дәү әни),

катнар (чорма), 

каттым (туңдым),

кодык (бәке),

көлкәй (колын),

кумалак (калмак),

конҗогыр (кәлтә),

кутару (вату, сүтү),

кумак, (күсе),

кәбин (кибән),

кәҗинкә (чолан),

кәгәвен (кигәвен),

кәртүк (бәрәңге),

күбә (печән чүмәләсе),

күкчин (шәмәхә төс),

күтәрмә (болдыр),

кызыл торма (чөгендер),

каз печин (шалфей),

катнар (чардак).

Лапы (чүп),

лапкы (кибет),

лыҗдыр (почмак),

ләчтә (пешәр-пешмәс ипи турында).

Мүгеш (почмак),

мәлҗерәү  (шиңү).

Отыры (тагын да шәбрәк),

очсыз (арзан),

ордыбай (игътибарсыз),

олау (ялгау),

озан (кыр тавыгы).

Сагызак (шөпшә),

сыктак (елак),

сөртү (сөлге),

сигизлин (суалчан),

сырлау (буяу),

сәли (бишек),

сакат (поши),

сугу (туку).

Тая (шуа),

тастар (сөлге),

токын (абзар),

тупса (бусага),

тәбәшәк (тәбәнәк),

телү (яру),

тыркыш (пычрак),

Улан (бала),

угата (бигрәк тә), 

үкәләү (ышку).

Чутсыз (исәпсез),

чапчак (агач кисмәк),

чаршау (корма),

читән (койма),

чичкә (чәчәк),

чучка (дуңгыз),

черки печин (мәтрүшкә),

чебеч (тавык),

чилкәвеч (җилпуч),

чөкердәү (җыерчыклану).

Шөкмит (әрекмән),

шартлама (җир җиләге),

шырамта (мунчала).

Этборын (гөлҗимеш),

өмеҗе (кура җиләге),

әпә (телсез),

җигәрле (җитез),

үтеч (бурыч),

әкәр (ата песи яки эт),

эрешке (эре кара чебен).

Йомгаклау.

Йомгаклап әйткәндә, Пермь татарларының килеп чыгышы, формалашуы бик катлаулы, ул тамырлары белән төрки дөньясына барып тоташа. Меңнәрчә еллар дәверендә бу төбәктә төрле халык вәкилләр килеп урнашканнар һәм үзләренең тарихи эзләрен калдырганнар. Аларның барчасы да төрки дөньясына керә торган халыклар дисәк тә ялгыш булмас. Пермь татарлары борынгыдан  Болгар-Казан яклары белән тыгыз мөнәсәбәттә булып, төрки-татар телен, үзенчәлекле гореф-гадәтләрен саклап кала алганнар.

Һәр халыкның үз теле, үз тарихы бар, ул үз тамырларын аңларга, белергә тели. Шушы җәһәттән татар халкының җирле географик терминнарын тикшерү дә халыкның телен, тарихын һәм тамырларын белү-өйрәнүдә үзеннән шактый зур һәм мөһим өлеш кертә.

Һәркемне туган җиренә, аның урман-кырларына, тау-үзәннәренә, елга-суларына, юл-сукмакларына, болын-көтүлекләренә, сала-калаларына нәкъ менә аларның тарихларын, атамаларын кайчан, кемнәр тарафыннан бирелүен һәм нәрсә аңлатуын, лексик мәгънәләрен белү, белергә теләү беректерә, туган җирнең, туган якның кадерен, газизлеген һәм якынлыгын шулар арттыра, милли тамырларны шулар ныгыта, беркайчан һәм берничек тә өзелмәс итә.
Географик объектларның күбесенә бик борынгы заманнарда ук исемнәр бирелгән. Бу атамалар, буыннан-буынга күчә барып, бүгенге көнгәчә киле җиткәннәр. Шуңа күрә алар теге яки бу төбәктә яшәгән халыкның борынгы теле, тарихы, тормыш-көнкүреше, гореф-гадәтләре турында байтак кына мәгълүматларны хәбәр итә торган “тарих хәбәрләре” булып саналалар.

Бик борынгы, ерак заманнардан башлап, ыруг-кабиләләр, халыклар үзләренең туган телләрендә дөньядагы бөтен нәрсәгә, җанлысына, җансызына, аларның сыйфатына, халкына, эш-гамәленә карап, һәрберсенә муафыйк исем-атама биргәннәр. Һәркайсының исеменә җисеме муафыйк булып, туры килеп, килешеп тора. 

Исем белән җисем диалектик бердәмлек тәшкил итә. Башта дөньяга иң кыйммәтле, биек-олуг җисем – кеше (бала) туа, аңа исем кушыла, әдәм баласының ошбу җиһанда яшәү дәверендә җисеме белән органик бөтенгә әверелә; кемнең кемлеге, кылган эш-гамәлләре исеме аша хәбәр ителә, белдерелә. Кеше җисемен исеме аша таныта. Кеше (җисем) фани дөньядан киткәч тә, исеме кала, исеме яши, исем үлемсез. Кеше (җисем) китә - исеме кала. Кеше (бала) туа – исем ала, яшәеш тормышын дәвам итә. Татар халкының берничә дистәдән артык гасырларны үз эченә алган тоташ буыннар чылбырыннан гыйбарәт милли исемнәр тезмәсе өзелмичә, дәвамлы рәвештә алга, киләчәккә юл ала.

Татар теле – асыл, матур мәгънәле, күркәм-нәфис кеше исемнәренә ифрат бай тел. Чал тарих дәвамында татар теленең милли исемнәр хәзинәсе – милли исемияте өзлексез байый-тулыланыла, яңара, камилләшә килгән. Милләтнең милли йөзен, зат-шәхеснең кайсы милләт вәкиле булуын күрсәтүче бу гаять мөһим антропонимик процесс безнең көннәрдә дә дәвам итә һәм киләчәктә дә дәвам итәчәк.

Балага исем кушу йоласына килгәндә, безнең якларда яшь ата-аналар интернациональ, рус исемнәрен кулайрак күрәләр. Бу халыкның үз даирәсендә (җөмһүриятендә) яшәмәүләре белән аңлатыла. Ләкин матур яңгырашлы, саф татарча исемнәр кушу очраклары да бар. Айнар, Алмаз, Әмин, Мөхәммәт, Гомәр, Гөлназ, Ләйлә исемнәре быел яңа туган балаларга кушылган. 

Ләкин Европа илләреннән кергән исемнәрне дә очратырга мөмкин: Карина, Диана, Марсель, Денис.

Алдагы тормышыбызда үзебезнең исемнәр дә онытылмас, буыннан-буынга  тапшырылып килер дип ышанып каласы килә.

Лексик – җирле сөйләш үзенчәлекләргә килгәндә, күңгер ягы татарлары сөйләме әдәби сөйләм кебек матур яңгырашлы булмаса да, игътибарга лаек. Анда телебезнең борынгы формалары сакланып калган. Бу аеруча 9нчы сыйныф дәреслеген өйрәнгәндә күзгә ташлана. Мәсәлән, М.Колый хикмәтләрендә безнең як сүзләре белән аваздаш сүзләр очрый: күек (кебек), даим (гелән), күрмәгә (күрергә).
Кыскасы, Пермь төбәгендә яшәүче “күңгер яклар” дип аталган халыкларны нигездә татар халкының аерылгысыз бер этник төркеме дип карарга тулы нигез бар.

